
 

 

 

 

 

 

 

 

 

 

 

 

 

 

 

 

 
 

 Qupperneq 1/2 

MISSINGIUT 

 

Politiit sulinerat pillugu inatsisip allanngortinneqarnera pillugu 

inatsisit assigiinngitsut Kalaallit Nunaannut 

atuutilersinneqarneri pillugit peqqussut 

 

UAGUT FREDERIK QULINGAT, Guutip Saammaassineratigut uagut Danmarkip 

Kunngia, nalunaarpugut:  

 

Politiit sulinerat pillugu inatsisip allanngortinneqarnera pillugu inatsimmi 

nr. 53-imi, 28. januar 2025-imeersumi (Innuttaasut qanillugit 

pinerluttuliornerit akiorniarlugit suliniutit patajaallisarneqarnerat) § 4, 

aqqusinertigut angallannermut inatsisip, silaannakkut angallanneq pillugu 

inatsisip, allakkat pillugit inatsisip aamma inatsisit assigiinngitsut allat 

allanngortinneqarneri pillugit inatsimmi nr. 1787-imi, 29. december 2025-

imeersumi (Assartuinermut suliassaqarfimmi il.il. upalungaarsimanerup 

patajaallisarneqarnera aamma politiit timmisartunik inuttaqanngitsunik 

suujunnaarsitsisinnaanerisa il.il. erseqqissaavigineqarnerat)  § 11, imm. 2 

malillugit, aalajangerneqarpoq: 

 

§ 1 

 

Politiit sulinerat pillugu inatsimmi, peqqussutikkut nr. 1320-ikkut, 23. 

september 2022-imeersukkut Kalaallit Nunaannut 

atuutilersinneqarsimasumi, allanngortitsinerit tulliuttut suliarineqassapput: 

 

1. § 5 a-p kingorna ilanngunneqassaaq: 

»§ 5 b.  Pineqartup cykelia tillinneqarsimasutut 

nalunaarutigineqarsimanersoq pillugu nakkutilliinissaq siunertaralugu, 

sumiiffinni aqqusinertigut angallannermut inatsimmi ilaatinneqartuni 

politiit cykelertoq unitsissinnaavaat.« 

 

2. § 13-ip kingorna kapitali 3-mi ilanngunneqassaaq: 

»Immikkut ittumik akuliunnerit 

§ 13 a.  Tamat toqqissisimatinneqarnissaasa 

akornusersorneqarnissaannut navianartorsiortitsineq imaluunniit inuit 

ataasiakkaat imaluunniit tamat isumannaatsuutinneqarnissaasa 

navianartorsiortinneqarnissaat pitsaaliorniarlugit kiisalu 

pillaatissiissutaasinnaasumik suliaqarneq unitsinniarlugu, timmisartut 

inuttaqanngitsut aamma pequtit inuttaqanngitsut allat, imminnut nammineq 

aquttut imaluunniit ungasianit aqunneqartut, politiit 

suujunnaarsissinnaavaat. 

Imm. 2.  Timmisartumik inuttaqanngitsumik piginnittumit, 

ingerlatsisumit imaluunniit peqummik piginnittumik akuersissuteqarneq 

malillugu, sungiusarnissaq- aamma ilinniartitsinissaq siunertaralugu, 

timmisartut inuttaqanngitsut aamma pequtit allat, imm. 1-imi taaneqartut 

politiit suujunnaarsissinnaavaat.« 

 

 

§ 2  

 

Peqqussut atuutilissaaq ulloq […].  

 

Tunniunneqarpoq […], ulloq […] 

 

Kunngisut atsiorpugut naqissusiillutalu  

 

FREDERIK R.  

 

/ Peter Hummelgaard 


